Cerdd yn erbyn medd-dod, i’w chanu ar Gons(t Gwŷr Dyfi.
1.

Gwrando di, ’r meddwyn, yn ddygyn dy ddull,

Rwy’n gweled dy foddion annhirion yn hyll;

I’r dafarn mor rhugyl ansuful os ei

Y croch lyn diwaelod (rwy’n gwybod) a gei.

2.

Pob math ar bechadur dan awyr, dyn yw

Na haeddent mo’r myned yn ddefed i Dduw

Nes chwilio am ddychweliad, mawr droead mor drist,

A gofyn trugaredd yn groywedd i Grist.

3.

Pechod yw medd-dod, a gormod yw’r gwall,

Sy’n rhoddi lle gerwin i fyddin y fall;

Am unwaith os meddwi mewn difri’ fodd dwys

Dengwaith cyn sobri y tyn bechi tan bwys.

4.

Lle ydy’r tafarne o fagle di-fudd

Osododd y Cythrel o’i anghaffel ynghudd;

A’r meddwyn a hudan’; mae’n aflan i ni

Ni w(l un lle mwynach na harddach na hi.

5.

Lle i dorri’r gorchmynion sydd gyfion i gyd,

Lle i ddechre bob amser ryw lawer o lid,

Lle pob math o ddynion sydd greulon neu groes;

Yn dafarn anfuddiol un duwiol nid oes.

6.

Yn dafarn mae’r buten mor gymen ar gais

Sydd anllad ei ymddygiad, ei llygad a’i llais,

Yn ddelw i’r dyn meddw (rwy’n bwrw) bob awr

A phleser ei galon, rhyw foddion rhy fawr.

7.

Yn dafarn mae’r dynion, cyfeillion y fall,

Sy’n tyngu celwydde o’u penne heb ddim pall

Gan offrwm eu heneidie o’u gene yn ddi-gudd

Yn amlach, ysywaeth, na dengwaith un dydd.

8.

Godineb a diogi, cwmpeini mwyn pur,

Y rhain sydd yn dafarn yn gadarn heb gur;

Lladron, llofruddion, pob dynion o dwyll

I’r dafarn sy’n tynnu (rwy’n pennu) mewn pwyll.

9.

Tre’ Fethlem gynt ydoedd ar gyhoedd i gyd

Yn llawn o rai meddwon a lladron mewn llid;

Dewisodd yr Iesu mewn beudy bob awr

A dyna’r lle ganed trwy ludded ar lawr.

10.

Mae’r dafarn yn hudol, nid gweddol mo’i gwawr,

Mynd iddi yn naturiol neu siriol dros awr;

Yr awr aiff yn ddiwrnod os hynod nes(u,

Wrth ruo mewn medd-dod gwnawn ddiwrnod yn ddau.

11.

Yn dafarn mae’r cythrel yn uchel ei n(d

Yn darllen gwasaneth mor lyweth i’r wlad;

Ti, ’r meddwyn, aiff iddi, rhyw ffansi rhy ff(l,

A gadel yr eglwys, air dawnus, ar d’(l.

12.

Dy dduw di ydy’r cwrw (rwy’n bwrw) bob awr

A’r chwartie ydy’r seintie, rhyw fodde rhy fawr,

A’r peintie yw’r angylion mewn creulon fodd croes

A’r eglwys yw’r dinerth le dierth yn d’oes.

13.

Nef yr hen gybydd yw beunydd ei bwrs,

Ne’r meddwyn yw’r dafarn yn gadarn am gwrs;

Ne’r godinebwr, rhyw gyflwr rhy gas,

Hwn ydyw tŷ’r buten, aflawen ei flas.

14.

Ne’r twyllwr daueiriog yw’r geiniog ar gam,

Ne’r llofrudd yw mwrdrio nes llithro i ddrwg lam;

Ne’r lleidar yw’r ysbail i’w adail drwy sen,

Mae nef y dyn duwiol, awch buddiol, uwchben.

15.

Gw(l gyflwr y meddwon, tro’n union yn (l,

Adnewydda dy fuchedd sydd ffiedd a ff(l;

Cwyd o dai dyrys, alarus o le,

Cais gychwyn mewn amser at nifer y ne’.

16.

Bu Noa mewn diod, rwy’n gwybod y gwall,

Melltithie un o’i feibion, oer foddion, i’r fall;

Fe ddue ei gnawd purwyn a’i gorffyn i gyd,

O fedd-dod bob amser bu lawer o lid.

17.

Bu Lot ynte yn feddw, gwnaeth arw waith hyll;

Ei ferched ei hunan—on’d aflan eu dull?—
A’i tynne mewn undeb i odineb yn dost;

Cadd blant o’i blant allan, bu fychan y fost.

18.

Belsasar oedd frenin aur linyn y wlad

Yn dilyn pob rhyfyg yn debyg i’w dad:

Cadw gwledd foethus mor felus ar fin,

Dilyn puteinied ac yfed y gwin.

19.

Barn Duw ar y pared yn galed a gadd

I’w gweled (’i lyged, er uched ei radd,

Yn dweud mai prin ydoedd ar gyhoedd i’w gael

Yng nghlorian Cydwybod, yr hynod ŵr hael.

20.

Ac eto ar bob meddwyn yn sydyn hi sai’,

Nid ydyw llidiogrwydd ein Llywydd ddim llai;

Y neb a fo marw mewn meddw fodd maith,

Rwy’n ofni mai gwaeledd fydd diwedd y daith.

21.

Pa fodd yr (’r meddw hyll arw ym mhob lle

O’r dafarn annhirion yn union i’r ne’?

Bydd meddwon yn bruddion a thrymion a thrist,

Nid brodyr hyfrydol da graddol i Grist.

22.

Nid (’r godinebydd anufudd i’r ne’

Na’r lleidar na’r cybydd na’r llofrudd i’r lle;

Y tyngwyr a’r meddwon yw’r dynion nid (
Nes iddyn’ droi’n ddichlyn i ddilyn ffordd dda.

23.

Ond nid anobeithio mynd yno mewn dawn

A raid i rai meddwon, gelynion go lawn;

C(nt nef yn dragywydd, modd dedwydd, medd Duw,

Ond troi o’u hanwiredd yn beredd a byw.

24.

Plant Israel (i’n hyfryd o gledfyd oedd gla’

I Wlad yr Addewid mewn diwyd fodd da;

Trwy ’molchi yn Iorddonen eglurwen oedd glau

Gadawen’ eu anwiredd oedd ffiedd goff(u.

25.

Bu gwahanglwyf aflan ar Naman yn wir,

Fe ’molche yn Iorddonen wedd glaerwen oedd glir;

Er diodde’ yn anhyfryd trwy benyd dro bach,

Er cymin ei gystudd, un ufudd, (i’n iach.

26.

Tro dithe, ’r meddwyn, trwy ddygyn ffydd dda

Fel Naman yr Asuried i’w glywed oedd gla’;

Ymolch a bydd burlan, mor fwynlan y fael,

Mewn dagre edifeirwch daw heddwch Duw hael.

27.

Coch iawn yw dy bechod, ŵr hynod, ar hyn,

Tro’r fuchedd ddinistriol anweddol, ei’n wyn;

Galw ar yr Arglwydd, Pen-llywydd pob lle,

Cei fynd i’w gymdeithas yn ninas y ne’.

28.

Na chymer ond hynny mo’r llety yn y llan,

Fe hudan’ o’r diwedd, diryfedd, dy ran;

Yfed mewn gwagedd, swydd ffiedd sydd ff(l,

Dri chymin â’th gyfraid—(’r enaid o’r (l.

29.

Cofia’r afradlon, tro’n union yn (l,

Fel ynte yn ei fywyd un ffunud wyt ff(l;

Dos at y Tad gweddol, dda nefol Dduw ni,

Fe wrendy fo o’r diwedd yn groywedd dy gri.

30.

Pob ofer ddynion afradlon o fri,

Fy nghyngor deellwch a chymrwch i chwi;

Trowch oddi wrth fedd-dod, swydd hynod sydd hen,

Cewch ras yn ddiogel o ’madel, Amen.

Cerdd yn erbyn Meddwdod, iw chanu a’r Gonsêt Gwyr Dyfi.
1.

Gwrando di’r Meddwyn yn ddygyn dy ddyll

’Rwi’n gweled dy foddion anhirion yn hyll

I’r dafarn mor rugul an suful os ei,

Y croch Lyn di waelod rwi’n gwybod a gei.

2.

Pob math a’r bechadur dan awyr Dyn iw

Na haeddent mo’r myned yn Ddefaid i Dduw;

Nes chwilio am ddychweliad mawr droead mor Drist

A gofyn trugaredd yn groewedd i Grist

3.

Pechod yw medd-dod a gormod yw’r gwall

Sy’n rhoddi lle gerwin i fyddin y fall;

Am unwaith os meddwi mewn difri fodd dwys,

Dengwaith cyn sobri y tynn bechi tan bwys.

4.

Lle ydi’r Tafarnau o fagleu di fudd,

Osododd y Cythraul o’i anghaffael ynghudd;

A’r meddwyn a hudan mae’n aflan i ni

Ni wel un lle mwynach na harddach na hi.

5.

Lle i dori’r Gorchymynion sydd gyfion i gyd

Lle i ddechreu bob amser ryw lawer o lid;

Lle pob math o Ddynion sydd greulon neu groes,

Yn dafarn anfuddiol un Duwiol nid oes.

6.

Yn dafarn mae’r Buttain mor gymmen ar gais,

Sydd anllad ei ymddygiad ei llygad a’i llais;

Y nddelw i’r Dŷn meddw rwi’n bwrw bob awr,

A phleser ei galon rhyw foddion rhy fawr.

7.

Yn Dafarn mae’r Dynion cyfeillion y fall

Sy’n tyngu celwyddau o’i pennau heb ddim pall:

Gan offrwm eu Eneidiau o’u genau’n ddi gudd,

Yn amlach o sywaith na dengwaith yn Dydd.

8.

Godineb a diogi cwmpeini mwyn pûr

Y rhain sydd yn dafarn yn gadarn heb gûr:

Lladron llofryddion pob Dynion o dŵyll

I’r Dafarn sy’n tynnu rwi’n pennu mewn pŵyll.

9.

Tre Fethlem gynt ydoedd ar gyhoedd i gyd,

Yn llawn o rai Meddwon a Lladron mewn llid,

Dewisodd yr Iesu mewn beudu bob awr

A dyna’r lle ganed trwy ludded a’r lawr.

10.

Mae’r dafarn yn hudol nid gweddol mo’i gwawr,

Mynd iddi’n naturiol neu siriol dros awr,

Yr awr eiff yn Ddiwrnod os hynod neshau

Wrth ruo mewn medd-dod gwnawn ddiwrnod yn ddau

11.

Yn Dafarn mae’r Cythrael yn uchel ei n(d

Yn darllain gwasaneth mo’r loweth i’r wlad:

Ti’r Meddwyn eiff iddi rhyw ffansi rhy ffôl,

A gadel yr Eglwys air downus a’r d’ol.

12.

Dy Dduw di ydi’r Cwrw rwi’n bwrw bob awr

A’r chwartiau ydi’r seintiau rhyw foddau rhy fawr;

A’r pintiau yw’r angylion mewn creulon fodd croes

A’r Eglwys yw’r dinerth le dierth yn d’oes.

13.

Nef yr hen Gybydd iw beunydd ei bwrs

Ne’r meddwyn yw’r dafarn yn gadarn am gwrs,

Ne’r godinebwr rhyw gyflwr rhy gâs,

Hwn ydyw ty’r Buttain aflawen ei flâs.

14.

Ne’r twyllwr dau eiriog yw’r geiniog â’r gam,

Ne’r llofrydd iw mwrdro nes llithro i ddrwg lam

Ne’r lleidar iw’r ysbail iw adail drwy sen;

Mae Nef y Dyn Duwiol awch buddiol uwch ben.

15.

Gwel gyflwr y Meddwon Tro’n union yn ôl,

Adn’wdda dy fuchedd sŷdd ffiaidd a ffol:

Cwyd o Dai dyrys alarus o le,

Cais gychwyn mewn amser at nifer y ne.

16.

Bu Noah mewn Diod rwi’n gwybod y gwall,

Melltithie un o’i Feibion oer foddion i’r Fall;

Fe ddue i gnawd purwyn a’i gorphyn i gyd

O Fedd-dod Bob amser bu lawer o lid.

17.

Bu Lot ynte’n Feddw gwnaeth arw waith hyll,

Ei Ferched ei hunan ond aflan eu dyll;

A’i tyne mewn undeb i Odineb yn dost

Cadd Blant o’i Blant allan bu fychan y fost.

18.

Beltazar oedd Frenin aur Linyn y Wlâd

Yn dilyn pob rhyfyg yn debyg iw Dad:

Cadw Gwledd foethus mo’r felus ar fin,

Dilyn puteinied ac yfed y Gwin.

19.

Barn Duw âr y pared yn galed a gâdd,

I’w gweled a’i Lyged er uched ei râdd,

Yn dyweud mai prin ydoedd (ar gyhoedd iw gael)

Ynglorian Cydwybod yr hynod Wr hael.

20.

Ac etto ar Bob Meddwyn yn sydyn hi sai,

Nid ydyw llidiawgrwydd ein llywydd ddim llai:

Y neb afo marw mewn Meddw fodd maith,

’Rwi’n ôfni mai gwaeledd fydd diwedd y daith.


21.

Pa fodd yr a’r Meddw hyll arw ymmhob lle,

O’r Dafarn anhirion yn union i’r ne;

Bydd Meddwon yn bruddion a thrymion a thrist,

Nid Brodur hyfrydol da graddol i Grist.

22.

Nid a’r Godinebydd anufudd i’r ne

Na’r Lleidar na’r Cybydd na’r Llofrudd i’r lle:

Y Tyngwyr a’r Meddwon yw’r Dynion nid â

Nes iddyn droi’n ddichlyn i ddilyn ffordd ddâ.

23.

Ond nid anobeithio mynd yno mewn dawn,

A raid i rai Meddwon gelynion go lawn;

Cant nef yn Dragywydd modd Dedwydd medd Duw,

Ond Troi o’u anwiredd yn beredd a byw.

24.

Plant Israel ae’n hyfryd o G’ledfyd oedd glâ

I wlad yr addewid mewn diwid fodd da,

Trwy molchi ’n Jorddonen eglurwen oedd glau

Gadawen eu anwiredd oedd ffiedd goffau.

25.

Bu gwahan Glwyf aflan ar Naman yn wir

Fe molche’n Iorddonen wedd glaerwen oedd glir;

Er diodde’n anhyfryd trwy benyd dro bach,

Er cymaint ei gystudd un ufudd ae’n iâch.

26.

Tro dithau’r Meddwyn trwy ddygyn ffydd ddâ

Fel Naman’r Asuried i’w glywed oedd glâ;

Ymolch a bydd burlan mo’r fwynlan y fael

Mewn dagrau edifeirwch daw heddwch Duw hael.

27.

Coch iawn iw dy Bechod Wr hynod ar hyn

Tro’r Fuchedd ddinistriol anweddol ein wynn:

Galw ar yr Arglwydd pen llywydd pob lle,

Cei fynd iw gymdeithas yn ninas y ne,


28.

Na chymer ond hynny mo’r Lletty yn y llan,

Fe hudan o’r diwedd di rhyfedd dy ran:

Yfed mewn gwagedd swydd ffiedd sydd ffôl

Dri chimaint na’th gyfraid ar Enaid o’r ôl.

29.

Cofia’r afradlon tro’n union yn ôl,

Fel ynte’n ei fywyd un ffunud wyt ffôl

Dos at y Tad gweddol dda nefol Dduw ni,

Fe wrendu fo o’r diwedd yn groewedd dy gri.

30.

Pob ofer Ddynion afradlon o fri,

Fy nghyngor Deuellwch a chym’rwch i chwi:

Trowch oddiwrth Fedd-dod swydd hynod sydd hên,

Cewch râs yn ddiogel o ’madel, Amen.

Hugh Jones Llangwm ai Cant

Y testun 

Argraffwyd yn yr Amwythig yn 1759.

